პროექტი
საქართველოს მთავრობის 
დადგენილება N
2020 წლის                                          ქ. თბილისი
,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სისტემაში საჯარო სერვისებისა და ადმინისტრაციული საქმისწარმოების განხორციელების განსხვავებული წესების დადგენის შესახებ“ საქართველოს მთავრობის 2020 წლის 23 მარტის N184 დადგენილებაში ცვლილების შეტანის თაობაზე


მუხლის 1. ,,ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სისტემაში საჯარო სერვისებისა და ადმინისტრაციული საქმისწარმოების განხორციელების განსხვავებული წესების დადგენის შესახებ“ საქართველოს მთავრობის 2020 წლის 23 მარტის N184 დადგენილებაში (www.matsne.gov.ge; 23/03/2020; 120160030.10.003.021896) შეტანილ იქნეს შემდეგი ცვლილება:
 
1. პირველ მუხლის მე-4 პუნქტის შემდეგ დაემატოს შემდეგი შინაარსის 41 პუნქტი:
,,41. სააგენტომ, 2020 წლის აპრილის თვის სახელმწიფო პენსიის გაცემა უზრუნველყოს წინასწარ, მარტის თვეში, ამავე პერიოდში სააგენტოში უკვე არსებული/დამუშავებული მონაცემების შესაბამისად.“.


2. მე-5 მუხლის:
ა) პირველი პუნქტი ჩამოყალკიბდეს შენდეგი რედაქციით:
,,1. სამინისტრომ და მის სახელმწიფო კონტროლს დაქვემდებარებულმა სსიპ-ებმა ახალი კორონავირუსის (COVID-19) შესაძლო აღკვეთის ღონისძიების ფარგლებში მოძრავი სახელმწიფო ქონების შესაბამისი ორგანიზაციისთვის/დაწესებულებისთვის გადაცემა განახორციელონ მოქმედი კანონმდებლობის, „აღმასრულებელი ხელისუფლების დაწესებულებების მიერ ერთჯერადი გამოყენების, სწრაფცვეთადი საგნების, ფარმაცევტული და კვების პროდუქტების კერძო და საჯარო სამართლის იურიდიული პირებისათვის ან/და ადმინისტრაციული ორგანოებისათვის მოხმარების მიზნით გადაცემის შესახებ“ საქართველოს მთავრობის 2011 წლის 20 ივლისის №285 დადგენილების და/ან „სახელმწიფო, აფხაზეთის ან აჭარის ავტონომიური რესპუბლიკის, ადგილობრივი თვითმმართველობის ორგანოს ან საჯარო სამართლის  იურიდიული პირისათვის  სახელმწიფო საკუთრებაში არსებული ქონების სარგებლობაში გადაცემის შესახებ მიმართვის წარდგენის, მისი განხილვისა და გადაწყვეტილების მიღების წესის დამტკიცების თაობაზე“  საქართველოს მთავრობის 2010 წლის 1 ოქტომბრის №302 დადგენილების შესაბამისად.“.
ბ) მე-4 პუნქტის ,,ბ“ ქვეპუნქტი ჩამოყალოიბდეს შემდეგი რედაქციით:
,,ბ) გავრცელდეს ამ დადგენილების მე-2 მუხლის მე-4 პუნქტის  დებულებები, შინაარსის გათვალისწინებით.“.

მუხლი 2. დადგენილება ამოქმედდეს გამოქვეყნებისთანავე. დადგენილების პირველი მუხლის მე-2 პუნქტი გავრცელდეს 2020 წლის 23 მარტიდან წარმოშობილ ურთიერთობებზე.

პრემიერ-მინისტრი                                                                 გიორგი გახარია


განმარტებითი ბარათი 
,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სისტემაში საჯარო სერვისებისა და ადმინისტრაციული საქმისწარმოების განხორციელების განსხვავებული წესების დადგენის შესახებ“ საქართველოს მთავრობის 2020 წლის 23 მარტის N184 დადგენილებაში ცვლილების შეტანის თაობაზე
საქართველოს მთავრობის დადგენილების პროექტზე:

ინფორმაცია პროექტის შესახებ
პროექტის მომზადება განპირობებულია შემდეგი გარემოებით:
ქვეყანაში არსებული ვითარებიდან გამომდინარე, მიმდინარე საკითხების განხილვისას, არსებული რესურსების გათვალისწინებით, მიზანშეწონილად იქნა მიჩნეული, „სახელმწიფო პენსიის შესახებ“  საქართველოს კანონით გათვალისწინებულმა ბენეფიციარებმა, როგორც ერთ-ერთი ყველაზე მოწყვლადი ჯგუფის წარმომადგენლებმა, 2020 წლის აპრილის თვის სახელმწიფო გასაცემელი (სახელმწიფო პენსია) მიიღონ წინასწრებით, მიმდინარე წლის მარტის თვეში. აღნიშნული დადებითად აისახება სახელმწიფო პენსიის მიმღებ პირებზე არსებულ საგანგებო ვითარებაში.
გარდა ზემოათნიშნულისა, დადგენილების პროექტში ზუსტდება/სწორდება ტექნიკური საკითხები, კერძოდ, მე-5 მუხლის პირველი პუნქტში მითითებული ,,აღმასრულებელი ხელისუფლების დაწესებულებების მიერ ერთჯერადი გამოყენების, სწრაფცვეთადი საგნების, ფარმაცევტული და კვების პროდუქტების კერძო და საჯარო სამართლის იურიდიული პირებისათვის ან/და ადმინისტრაციული ორგანოებისათვის მოხმარების მიზნით გადაცემის შესახებ“ საქართველოს მთავრობის 2011 წლის 20 ივლისის N285 დადგენილების დებულებები, ასევე უნდა იქნეს გამოყენებული სსიპ-ების მიერაც. ხოლო, ამავე მუხლის მე-4 პუნქტის ,,ბ“ ქვეპუნქტში სწორდება მითითებითი ნორმა. 

ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტის მიღება არ უკავშირდება სახელმწიფო ბიუჯეტიდან დამატებითი ასიგნებების გამოყოფას. 

პროექტის მოსალოდნელი შედეგები
მოსახლეობის დაცვის მიზნით, ახალი კორონავირუსული დაავადების გავრცელებისაგან, შემთხვევებზე ეფექტური უწყებათაშორისი მექანიზმის შექმნა.

პროექტის განხორციელების ვადები
ცვლილება ამოქმედდება გამოქვეყნებისთანავე. 

პროექტის ავტორ(ებ)ი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.




